
 

 

 

 

 

 REPUBLIKA E SHQIPËRISË 

KËSHILLI BASHKIAK TIRANË 

V E N D I M 

Nr.38, datë 29.09.2008 
 

“PËR NDRYSHIM DESTINACIONI TË NJË PJESE  TË “UZINËS 
MEKANIKE TIRANË”, PËR INTERES PUBLIK, ME QËLLIM ZBATIMIN E  

PROJEKTIT “RIKONSTRUKSIONI I BLLOKUT 22”“ 
 
Në mbështetje të Ligjit Nr.8652, datë 31.07.2000 "Për organizimin dhe funksionimin e 
qeverisjes vendore" (i ndryshuar), neni 32, gërma "e"; Ligjit Nr.7582, datë 13.07.1992 “Për 
ndërmarrjet shtetërore” (i ndryshuar) dhe Udhëzimit Nr.6, datë 3.9.1992 “Për zbatimin e Ligjit 
Nr.7582, datë 13.07.1992 “Për ndërmarrjet shtetërore”; Ligjit Nr.8405, datë 17.09.1998 “Për 
urbanistikën”, neni 40; Ligjit Nr.9228, datë 29.4.2004 “Për kontabilitetin dhe pasqyrat 
financiare”; Ligjit Nr.6942, datë 25.12.1984 “Për administrimin, ruajtjen, dokumentimin dhe 
qarkullimin e vlerave materiale e monetare”, neni 7; V.K.M.-së Nr.378, datë 12.08.1999 "Për 
kalimin e të drejtës së përfaqësuesit të pronarit për disa objekte pronë publike, organeve të 
qeverisjes vendore", pika 2, me propozim të Kryetarit të Bashkisë Tiranë, Këshilli Bashkiak, 

V E N D O S I : 
 

1. Ndryshimin e destinacionit, të një pjese të sipërfaqes së truallit dhe objektit të 
Ndërmarrjes Uzina Mekanike Tiranë për interes publik, me qëllim zbatimin e 
projektit “Rikonstruksioni i Bllokut 22”. 

2. Ngarkohet Uzina Meknike Tiranë të bëjë zbritjen në kontabilitet të sipërfaqes të 
objekteve me S ndërtimore = 807m2 dhe kalimin e S funksionale = 1779 m² në 
Ndërmarrjen Nr.2 të Punëtorëve të Qytetit, sipas planimetrisë bashkëlidhur këtij 
vendimi. 

3. Në zbatim të pikës 1 dhe 2, Ndërmarrja Uzina Mekanike Tiranë, të kryejë veprimet 
kontabël për objektet (pjesë e objekteve), të cilat do të demolohen. 

 
4. Ngarkohet Ndërmarrja Uzina Mekanike Tiranë, që në bashkëpunim me Drejtorinë 

e Planifikimit Urban në Bashkinë e Tiranës, të azhornojnë genplanin, për objektet 
dhe truallin që mbeten në administrim të saj, pas zbritjes së sipërfaqes S totale = 
2586m2. 

5. Për zbatimin e këtij Vendimi ngarkohen, Ndërmarrja Uzina Mekanike Tiranë, 
Ndërmarrja Nr.2 e Punëtorëve të Qytetit, Drejtoria e Financë Administratës, 
Drejtoria e Planifikimit Urban. 

 
6. Ky Vendim hyn në fuqi 10 (dhjetë) ditë pas shpalljes. 

 

Sokol DERVISHAJ 
 

K R Y E T A R 


